
АНИҚ ВА ТАБИИЙ ФАНЛАР ИНТЕГРАЦИЯСИГА АСОСЛАНГАН ЯГОНА
ГРАФИКАВИЙ ТАЪЛИМ ТИЗИМИНИ АМАЛИЁТГА ЖОРИЙ ЭТИШНИНГ
ПЕДАГОГИК МЕХАНИЗМЛАРИ
Таджибаев Азизбек Батирович
Т.Н.Қори Ниёзий номидаги ЎзПФИТИ таянч докторанти (PhD)
Аннотация. Мақолада, умумий ўрта таълим мактабларида аниқ ва табиий
фанлар узвийлиги ва интеграциясига асосланган ягона графикавий тартибни
таъминлашнинг педагогик механизмлари тўғрисида фикр юритилган.
Калит сўзлар: аниқ ва табиий фанлар, фанлараро алоқа, интеграция, педагогик
механизм, сифат, самарадорлик, ошириш, чизмачилик, ягона графикавий технология.
ПЕДАГОГИЧЕСКИЕ МЕХАНИЗМЫ ВНЕДРЕНИЯ НА ПРАКТИКУ ЕДИНОЙ
СИСТЕМЫ ГРАФИЧЕСКОГО ОБРАЗОВАНИЯ НА ОСНОВЕ ИНТЕГРАЦИИ
ТОЧНЫХ И ЕСТЕСТВЕННЫХ НАУК
Таджибаев Азизбек Батирович
докторант (PhD) УзНИИПН имени Т.Н.Кари Ниязова
Аннотация. В статье речь идёт педагогических механизмов обеспечения единого
графического режима на основе интеграции и преемственности точных и естественных
наук общеобразовательных школ.
Ключевые слова: точные и естественные предметы, предметная взаимосвязь,
интеграция, педагогический механизм, качество, эффективность, повышение, черчение,
единая графическая технология.
PEDAGOGICAL MECHANISMS FOR PUTTING INTO PRACTICE A UNIFIED
SYSTEM OF GRAPHIC EDUCATION BASED ON THE INTEGRATION OF EXACT
AND NATURAL SCIENCES
Tadjibaev Azizbek Batirovich
Doctoral student (PhD), Uzbek Research
Institute of Pedagogical Sciences n.a. T.N.Kary Niyazi
Abstract. The article deals with the pedagogical mechanisms for ensuring a single graphic
regime based on the integration and continuity of the exact and natural sciences of secondary
schools.
Key words: accurate and natural subjects, subject interrelation, integration, pedagogical
mechanism, quality, efficiency, enhancement, drawing, common graphic technology.
Таълим тизимида, хусусан, умумий ўрта таълим мактабларида ўқитиш
жараёнига педагогик технологияларни татбиқ этиб самарали натижаларга эришиб
келинмоқда. Шуни инобатга олган ҳолда мактабларда ягона графикавий тартибни
таъминлаш технологияси орқали аниқ ва табиий фанлар ўқитувчиларида
бошланғич график тушунчаларни, ўқувчиларда эса чизмачиликдаги билимларини
янада ривожлантиришга замин яратилади.

Педагогика тарихидан маълумки, умумтаълим мактабларида фанлар интеграцияси педагогик жараённинг дидактик принциплар асосида такомиллаштирилишида муҳим аҳамият касб этади. Мактабларда ўтказилган таҳлиллардан аён бўлдики, ижтимоий туркумдаги фанларга нисбатан аниқ ва табиий фанларда интеграциялашув учун қулай таълимий муҳит яратиш имкониятлари нисбатан кўпроқ
бўлиб, уларда устувор тарзда чизмачиликка оид график тасвирлардан кўп
фойдаланилади. Жумладан, чизмачиликнинг турли элементлари математика (турли
графиклар, диаграммалар ва б.), физика (схемалар, чизмалар), география (карталар,
топографик шартлиликлар), тарих (тарихий карталар), шунингдек, биология, кимё
каби фанларни ўқитиш жараёнида қўлланиладиган дидактик-иллюстратив
материаллар чизмачиликка оид элементлар, шубҳасиз, ўқувчиларнинг умумий ўрта
таълим предметлари асосларини ўзлаштириш даражасини оширишнинг самарали
технологик воситасидир. Аниқ ва табиий фанлар ўқитувчилари ушбу график
тасвирларни амалда бажаришда чизмачиликдаги давлат стандарти қоидаларига
амал қилишларини таъминласалар, шубҳасиз, ўқувчиларда график саводхонлик
ошади. Бу борада чизмачилик ўқитувчиси мактаб раҳбарияти билан келишган ҳолда
чизмачиликдаги содда мавзулар асосида махсус курс дастури ишлаб чиқиб, аниқ ва
табиий
фанлар
ўқитувчиларининг
бошланғич
график
саводхонлигини
шакллантириш мақсадида семинарлар олиб бориши ҳамда уни амалиётга жорий
этишнинг педагогик механизмини ишлаб чиқиши талаб этилади.
Педагогик тадқиқотларда турли фанлар интеграцияси масалалари тадқиқ
этилган. Жумладан, А.В.Фурман ўз тадқиқотида, технология (меҳнат таълими) ва
чизмачилик фанларини алоқадорликда интегратив тарзда ўқитиш орқали мактаб
ўқувчиларининг график тайёргарлиги ва саводхонлигини оширишнинг самарали
йўлларидан бири эканлигини таъкидлайди. 4–8-синф ўқувчилари технология
дарсларида ясайдиган буюмларини, аввало эскизини бажарадилар. Ушбу жараёнда
ўқувчилар график саводхонлик принципига амал қилсалар мақсадга мувофиқ
бўлади [1].
Айни пайтда таъкидлаш жоизки, ўқув фанлариаро алоқадорлик муаммоси
етарли даражада мукаммал ишлаб чиқилмаганлигини таъкидлаб, П.Г.Кулагин ўқув
фанлариаро алоқадорликнинг ҳар томонлама маълум даражадаги аниқ таснифи
берилмаганлигини эътироф этиб, фанлараро алоқадорлик тушунчасини у
қуйидагича таърифлайди: “... ўқув-тарбиявий жараёнга татбиқ этилиши лозим
бўлган мақсад ва вазифанинг бирлиги, ўқув предметларининг сермазмун
элементлари, билимнинг мукаммаллиги ва тизимлилигини умумлаштириб,
инсоний фазилатларга эга баркамол шахсни шакллантиради”. Шу билан бир
қаторда “... мактабда ягона ўқув жараёнида таълим-тарбиянинг умумий
мақсадларига эришиш мумкин эмас, балки ҳар томонлама баркамол шахсни замон
талаблари асосида шакллантириш фақатгина барча ўқув предметларини ўзаро
алоқадорликда ўрганиш натижасидагина амалга оширилади” [2;112-113-б].
Юқорида таъкидлаб ўтилган омилларни эътиборга олган ҳолда аниқ ва
табиий фанларни ўқитишда фанлар ўқитувчиларини график материаллардан фойдаланишга оид билимларини ошириш мақсадида ишлаб чиқилган 8 соатлик махсус
дастур асосида график билимларини шакллантиришнинг педагогик механизмлари

республикамизнинг бир қатор умумтаълим мактабларида самарали синовдан
ўтказилди. Экспериментал тарзда график таълимга оид тестлар, бошқотирма
кроссвордлар ва замонавий дастурлар ёрдамида калитли тестлар ишлаб чиқилиб
амалиётга жорий этилганлиги илгари сурилган таълимий технологияни самарали
эканлигини тасдиқлади, қайсики, аниқ ва табиий фанлар ўқитувчиларининг ўз
педагогик фаолиятида график материаллардан фойдаланишлари натижасида
ўқувчиларнинг нафақат график саводхонлик даражаси, балки аниқ ва табиий
фанларни ўзлаштириш сифатига ҳам ижобий таъсир ўтказди.
Аниқ ва табиий фанларни ўқитиш жараёнида график таълим самарадорлигини оширишнинг педагогик механизмлари, биринчи навбатда дидактик вазифаларни бажаришга йўналтирилади. Улар муайян фан хусусиятига кўра ҳам хусусий,
ҳам умумий бўлса-да, асосан, фанлараро интеграция қонуниятлари асосида
шакллантирилади. График таълим самарадорлигини оширишнинг педагогик
механизмларини шакллантиришда қуйидаги омилларга алоҳида эътибор қаратиш
лозим:
-аниқ ва табиий фанларни ўзлаштиришда ўқувчиларнинг ақлий ривожланиши, билиш фаолиятини такомиллашишида уларнинг график билимларга таяниши;
-аниқ ва табиий фанларни чизмачилик фани билан алоқадорлигини
таъминлаш орқали умумий ўрта таълим тизимида истиқболли ижодкор баркамол
шахсни тарбиялаш;
-ўқув фанлариаро алоқадорликни таъминлаш асосида ўқувчиларда дунёқарашни ўстириш, тасаввур қилиш кўникмаларини ривожлантириш, техник ижодкорликни шакллантириш;
-ўқувчиларда график компетенцияларни мустаҳкамлаш, аниқ ва табиий
фанлар ўқитувчиларида бошланғич график билимларни шакллантириш;
-умумий ўрта таълим мактабларида ўқувчи ва ўқитувчиларнинг график
билимларини шаклланганлигини таҳлил ва баҳолаш мезонлари асосида аниқлаш.
Натижада мактаблар амалиётида ягона графикавий тартибни таъминлашга
ҳамда умумий ўрта таълим тизимида график таълим самарадорлигини оширишга
эришилади. 1-расмда график таълим самарадорлигини оширишнинг педагогик
механизми структураси берилган.
Айни пайтда таъкидлаш жоизки, ҳар қандай жараён унинг натижасига кўра
бошқарилади, яъни аниқ ишлаб чиқилган мезонлар асосида аниқланган натижалар
жараённинг истиқболини белгилаб беради. Шу мақсадда аниқ ва табиий фанлар
ўқитувчиларини график билимларини аниқлаш учун қуйидаги мезонлар ишлаб
чиқилди:
-мавжуд график тасвирни чизмачиликдаги бошланғич билимларга мос
равишда қоғозга тўғри жойлаштириш;
-мавзуга оид график тасвирни бажаришда чизиқ турларига эътибор бериш;
-имкон даражасида тасвирга тегишли сарлавҳаларни 750 қияликдаги стандарт
шрифтларда ёзиш;
-тасвирларни бажаришда масштабга амал қилиш;
-кўринишларга доир чизмалар тўғри келиб қолса, асосий, устдан кўриниш,
ёндан кўринишларни ўз жойида тасвирлашни таъминлаш;

-тасвирланаётган буюмларни техник расмларини бажаришда аксонометрик
қоидаларга (X,Y,Z ўқларини йўналиши ва улар орасидаги муносабатлар) амал
қилиш.
Юқоридаги мезон талабларини барчасини бажарган аниқ ва табиий фанлар
ўқитувчиларини график саводхонлик даражаси мавжуд ўқитувчилар қаторига
киритамиз.
Аниқ ва табиий фанлар ўқитувчилари чизмачилик ўқитувчисидан график
таълимга оид тушунчаларни ўрганганларидан сўнг, ушбу билимларни ўз дарс
машғулотларига татбиқ этишлари натижасида ўқувчиларда чизмачилик фанига
нисбатан мотивация даражаси ошди.

Мақсад: График таълим самарадорлигини ошириш

Ўқувчиларнинг чизмачилик ва технология
дарсларида олган билим, кўникма, малакалари

8–9-синфлар
геометрия дарсида
фойдаланиладиган
тасвир турлари

8–9-синфлар
алгебра дарсида
фойдаланиладиган
тасвир турлари

8–9-синфлар
информатика
дарсида
фойдаланиладиган
тасвир турлари

Чизмачилик ва
технология
ўқитувчилари

8 соатлик махсус курс

Тасвирларни аниқ ва табиий
фанлар ўқитувчилари томонидан
чизмачиликдаги Давлат
стандарти талабида бажарилиши

8–9-синфлар физика
дарсида
фойдаланиладиган
тасвир турлари

8–9-синфлар кимё
дарсида
фойдаланиладиган
тасвир турлари

8–9-синфлар
география дарсида
фойдаланиладиган
тасвир турлари

Натижа: аниқ ва табиий фанлар интеграциясига асосланган
ягона графикавий тартибни таъминлаш

1-расм. График таълим самарадорлигини оширишнинг педагогик механизми
структураси

Хулоса ўрнида таъкидлаш жоизки, аниқ ва табиий фанлар узвийлиги ва
интеграциясига асосланган ягона графикавий тизимни амалиётга жорий этишнинг
педагогик механизмларидан бири ҳисобланиб, умумтаълим мактабларида
чизмачилик ўқитиш методикасини такомиллаштиришда муҳим аҳамият касб этади.
Хусусан, аниқ ва табиий фан дарсларида чизмачиликда ўтилган қонун-қоидалардан
интегратив тарзда фойдаланиш бир фан негизида ўзлаштирилган билимни иккинчи
бир фан доирасида осон ва пухта ўзлаштириш имконини беради.

